хууш хилла.Юьртачухула замой чекх бовлуш доьхьал нисбеллачех воккхачо доьхьал а ваьлла, замой савцош хилла. Замошна коьртехь волчо шеца болу кегинах, маьхкарий охьа а бохий,пондарчи,ватанчи охьа а воккхий,хелхаран бал боккхш хилла.Массара а и нускал декъала а дой,баркалла а олий д1а бохуьйтуш хилла.Иза оцу сийлахьчу ламастан …. хилар ду.Замошца говраш хохкуш, хьовзош береш хилла.Кирхьа дадош хилла … Говр хьалха йолачуьнга,т1аьхьа вуьсчо цуьнга кирхьа ша д1а а кховдадой д1а луш хилла Кирхьа дахьаш веъначунна,зуда ялош волчу к1ентан дас нанас совг1ат луш хилла… долу чоа, я маьхьсеш, я башлакх Кирхьа к1айчу к1адинан кисак ю «К1ай нускал к1ай духар, к1ай кирхьа» цхьана дог1уш хилла.

53.Х1инца муха ду нускал далош бог1ачийн некълацар?
Нускал далош бог1ачийн некълацар х1инца г1иллакхехь дац машенашца уьш хиларна. Доьхьал трактор, х1оттош, бетонан блокаш йохкуш, аьшкасерий туьйсуш, иштта хьаштдоцург лелош меттигаш а хуьлу.Иза къаьркъанан шиша даккха, я ахча доьхьа лелош ду,далош долчу нускалан бала болуш дац Некълоцу бохуш и сурт х1оттош верг човхийна а кхерийна а тоьхна а новкъара д1аваккха бакъо ю и нускал далош бог1ачийн коьртехь волчуьнан.
54.Ноцалг1а вахначуьнга къаьркъа эцийтар муха ду?
Къаркъавайна хьарам дина хиларе терра,иза нуц веъначу метте чу ца даийта х1усамдас бехкам бина хила дезаш ду.Бухахь болчара нойце къаьркъа хила деза бахахь к1оршаме а ца олуш «со суо къаьркъа молуш а вац, шуна малор долуш а вац» ала деза.Уьш девне бовлахь «шун 1адика йойла» аьлла,шен накъосташца д1а ваха бакъо ю цуьнан.

55.Нускалан денц1ера чамданаш яхьар муха ду?
Ца оьшуш юкъадаьккхина ду,чамданаш яхьар.Иза яккхийра таронаш йолчара ц1арна юкъадаьккхина ду.Маре яхначу шайн йо1ана ц1ера д1айохьуьтуш йолу х1ума галичохь елахь а,чамдичохь елахь а кхойкхо,нахала яккха оьшуш яц.
56.Захалонаш дохар,зударий битар мича бахьнашца ду?
Захалонаш дохар,зударий битар дуккха а бахьнашца ду.Уьш дийцана вер вац.Ламаз деш а, марха кхобуша хьанала рицкъа дууш а белахь,деш,долу г1уллакх бисмалла олуш дахь,шен чохь,кертахь Делан ц1е а,йоккхуш,пайх1амарна салават а дуьллуш вовшашка лерам а болуш,вовшийн терго а еш,воккхачо бохург а деш болчу доьзалехь барт хир бу,има а беркат а хир ду, цу керта шайт1а дог1ур дац.Деш ламаз а доцуш дас,нанс бохург а ца деш къ1аьркъа мелла чу веъчи зудчух леташ велахь и зуда д1а г1ур ю.Марнани,марда тергал а цадеш деш ламаз а доцуш, етт оза а ца туьгуш, кертахь асар дан а, котам лело а ца лууш м1араш а яхйина, йоьхьт1е басарш а хьекхна сег1аз а 1уьйшуш эвла юккъе лела лууш йолу зуда йитана ц1а йохуьйтур ю.
57.Дай, наной дийна боллушехь церан бераш байлахь дисар муха ду?
Зуда ц1ийндена муьт1ахь а елахь, ц1инда шен доьзална дола деш,къинхетаме а велахь и доьзал бухар бац.Ц1ийнда,доьзал тергал а ца беш,анаша узу, я маха тухуш, я къаьркъа молуш галвалла лелаш велахь,зуда цунна дина бераш а кхобуш цуьнан бала а ловш 1ийр яц.Хьала кхиъчи шайн дех хиларг хир ю-къ шух а аьлла д1а а г1ур ю.И санна долчу бахьнашца дуьсу бераш байлахь,дай,нани дийна доллушехь.
58.Дайши-наноши, имамаши,юьртдайши х1у дан деза доьзалашна ца бохийта?
Маьждиган имамаш,юьртдай декхарийлахь бу барт боьхначу доьзалехь х1оьттина хьал довза.Цу доьзалехь вовшашна ца товш сакхте дерш д1а дахийта а,царна хьехарш дан а, барт эг1аран бахьнаш д1адахийта а

